Татарстан Республикасы Актаныш муниципаль районы
 Чуракай төп гомуми белем бирү мәктәбе 








Интеллектуаль уен
[bookmark: _GoBack]Гамил Афзал иҗаты буенча
“Үз уеным” бәйгесе




Автор: Актаныш муниципаль районы
Чуракай төп гомуми белем бирү
мәктәбе татар теле һәм әдәбияты
укытучысы Миназова Равия
Җәмигънур кызы











2017

Гамил Афзал иҗаты буенча “Үз уеным” бәйгесе

Максат:
1. Укучыларны шагыйрь Гамил Афзал иҗаты белән таныштыруны дәвам итү.
2. Мөстәкыйль эзләнү эшчәнлеген булдыру.
3. Күренекле якташларыбыз белән горурлану хисе тәрбияләү.
Җиһазлау. Ноутбук, интерактив такта, Г.Афзал портреты, Г.Афзал сүзләренә язылган җырлар
Укытучы: Исәнмесез! Хәерле көн, хөрмәтле кунаклар, укытучылар, укучылар. Бүген без “Үз уеның” исемле интеллектуаль уеныбызны башлап җибәрәбез. Әлеге чара якташ шагыйрь – Гамил Афзалның тормыш юлы һәм иҗатына багышлана.
Уеныбызда катнашучылар: бишәр укучыдан торган 2 команда.
Беренче команда – “Сатириклар”.
Икенче команда – “Юмористлар”.
Хөрмәтле тамашачылар! Жюри әгъзалары белән танышып узыйк. (Жюри әгъзалары белән таныштыру).
“Үз уеның” дип аталган интеллектуаль уен кагыйдәләрен искә төшерәбез. Уенда Гамил Афзалның иҗаты, тормыш юлы буенча сораулар куелган.Сораулар 5 бүлектән тора. Һәр бүлектәге сораулар баллар белән билгеләнә. Иң түбән балл – 50. Сораулар катлаулырак булган саен баллар да югары. Командалар сорауларны чиратлап сайлыйлар. Рәхим итеп, уенны башлыйбыз.

Тормыш юлы:
1. Гамил Афзалның туган көне –100 балл (23 май,1921 нче ел)
2. Туган авылы – 50 балл (Такталачык авылы)
3. Күмәкләштерү башлангач, кайсы шәһәргә килеп төпләнәләр? – 90 балл (Магнитогорск)
4. Кайсы шәһәрдә яшәп иҗат итә? – 150 балл (Әлмәт)
5. Гамилгә ничә яшь чагында әнисе вафат була? – 80 балл (өч яшь)
Иҗаты:
1. 1992 нче елда Г.Афзалга нинди исем бирелә? – 50 балл (Татарстан Республикасының халык шагыйре)
2. “Айлы кичләр җыентыгы” һәм “Борылам да карыйм” циклына кергән шигырьләре өчен нинди премиягә лаек була? – 100 балл (Г.Тукай исемендәге Дәүләт премиясе)
3. Г.Афзалның автобиографик әсәре – 90 балл (“Юл башы”)
4. Ничә китабы дөнья күрә? – 80 балл (3 дистәгә якын)
5. Беренче шигыре кайчан, кайда басыла? – 150 балл (“Магнитогорск” исемле шигыре “Баку эшчесе” газетасында, 1937 елда)
Сатира һәм юмор
1) Читтән генә карап торам,
Гайрәт белән мыек борам.
...Иртә-кичен һәр урамда
Эчеп йөргән хулиганга
Бирер идем каты җәза;
Тешне кысып карап торам,
Гайрәт белән мыек борам. – 90 балл (“Мыек борам”)
2) Ул базада юан түрә булган,
Авторитет баскан иңсәгә;
Өе сервиз, келәм белән тулган,
Ансат тапкан маллар кесәдә...
Исәнләшми хәзер күрсә дә, их! – 150 балл (“Дуслар идек”)
3) Малай туды безнең. Нинди шатлык!
Икебезгә уртак бәхет таптык.
Үстерәбез аны исебез китеп,
Өф-өф ите, өф-өф итеп. – 80 балл (“Өф-өф итеп”)
4) Идән астын кемдер тырмый, тикшер, песи!
Йомарланып ята, тормый никтер песи.
Тычкан бетсә, песи халкы эш тапмый, ди,
Тотарлар да кыскартырлар штатны, ди.
Тату-имин алга барыйк пошмый гына,
Тап төшерми песи-тычкан дуслыгына. - 100 балл (“Заман песие”)
5) Юл читендә читәннәр,
Койма юк.
Җырлар идем читәнне,
Тема юк
Иске амбар утыра
Кыйгаеп
Язар идем шул турыда
Тема юк. – 50 балл (“Тема юк”)
Туган як моңнары:
1) Юк, кирәкми миңа мәрмәр сарай,
Төкермим дә алтын-көмешкә;
Миңа ипи белән катык ярый,
Миңа рәхәт шушы килеш тә. – 150 балл (“Матурлык эзлим”)
2) Яшел имән, билдән үлән...
Күккә карап ятам.
Кайсы үрдән, нинди җирдән
Башлана ул Ватан?
Моңлы итеп әни сузган
Бишек җырыннанмы?
Яшел уҗым-хәтфә юрган
Басу кырыннанмы? – 100 балл (“Ватан”)
3) Әй, авылым, әдәпле син, канәгать син бик азга да,
Саф күңелләр сокланырлык җыр чыгардың буразнада.
Синдә туган әдәп-әхлак, бер-береңә ярдәмләшү,
Якын итеп, уйнап-көлеп, эшкә дәшү, туйга дәшү. – 90 балл (“Әй авыл”)
4) Юкә балы коендырган басу алдын, басу артын,
Яшел шәлен иңгә салып, уйга талган каеннар тын...
Чеңли иген. Кырлар иңен көлеп иңлә, сөеп иңлә!
Безнең илләр матурлыгы – кышын кырлач, җәен челлә. – 50 балл (“Челлә”)
5) Сагындым төтенсез болында
Утлаган сыерлар мөңрәвен.
Кайда ул әрекмән, кычыткан,
Бал исле юкәсе авылның?
Лапаслар өстеннән ай чыккан,
Гармунлы кичләрен сагындым.
Сагындым саеккан елгада
Чабаклар сикергән култыгын,
Чайкалып уңга да, сулга да,
Гөжләгән игеннәр дулкынын. – 80 балл (“Сагындым”)
Музыкаль тәнәфес (Г.Афзал сүзләренә язылган җырлар)
1) Кошлар да кунган инде,
Күзләрен йомган инде,
Йом күзеңне, күз нурым,
Әлли-бәлли, былбылым.
Күк тулы йолдыз гына,
Ай йори ялгыз гына,
Ак көмештәй, ай нурым,
Әлли-бәлли, былбылым. – 90 балл (“Әлли-бәлли былбылым”)
2) Сандугачтай сайрап уйнадың да
Кына гөлләренә кунмадың,
Гөлнарым,
Үкенечкә ярым булмадың. – 100 балл (“Гөлнарым”)
3) Чирәмнәргә чык төшерми
Урамда йөримен мин.
Урамда йөримен дә мин,
Берәүне күзлимен мин.
Йөрәгемне һич төшерми
Сөям дә сөймим дә мин. – 100 балл (“Кыз күңеле”)
4) Дулкынланып тирбәлә җыр:
Сандугач кунмас инде.
Ямьле булса да торган җир,
Туган җир булмас инде. – 150 балл (“Татарстан таңнары”)
Укытучы: Сорауларга җавап биреп бетердек. Жюри нәтиҗә ясаган арада без “Ватаным Татарстан“ шигырен тыңлап китик.
Жюри әгъзалары тулаем уен нәтиҗәләрен, ягъни кайсы команда күпме очко җыйганын саный. Командаларның очколары игълан ителә. Бүләкләү.
Укытучы: Уеныбызны “Хәерле юл” шигыре белән тәмамлыйк.
... Өлкәннәрне ихтирам ит, улым!
Бала күңеле – дала.
Бабайлардан калган изге йола
Юлда юлдаш була.
Дөньяны гиз, галәмнәрен буйла,
Туган җирне уйла!
Җаныңа сал әтиеңнең илен,
Әниеңнең телен;
Туган якның көнен, җиләс төнен,
Иртәнге саф җилен.
Туры сүзле, сабыр холыклы бул,
Өлкәннәрне тыңла.
Изге теләк, балам, хәерле юл,
Хәерле юл сиңа!


Кулланылган әдәбият
1. Гамил Афзал. Гомер кичүләре: Шигырьләр. - Казан. “Рухият” нәшрияты, 2000. - 560 бит
2. Г.Афзал. Сайланма әсәрләр. Том 1.- Казан:татар китап нәшрияты, 2004
3. Т.Галиуллин. Шәхесне гасырлар тудыра: Әдәби тәнкыйть, хикәяләр.-Казан: Татар.кит.нәшр., 2003. -192 бит.

